
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ո ւ մ  է. 
1. Հայաստանի Հանրապետության կառավարության 2014 թվականի մարտի 6-ի «Հայաստանի պետական երիտասարդական նվագախումբ» պետական ոչ առևտրային կազմակերպություն ստեղծելու մասին» N 223-Ն որոշման (այսուհետ` որոշում) մեջ կատարել հետևյալ փոփոխությունները.
	1) որոշման վերնագրում և 1-ին կետում «երիտասարդական» բառը փոխարինել  «սիմֆոնիկ» բառով:
2.  Հայաստանի Հանրապետության մշակույթի նախարարին` սույն որոշումն ուժի մեջ մտնելուց հետո եռամսյա ժամկետում ապահովել սույն որոշման 1-ին կետից բխող համապատասխան փոփոխության կատարումը «Հայաստանի պետական երիտասարդական նվագախումբ» պետական ոչ առևտրային կազմակերպության կանոնադրության մեջ և դրա պետական գրանցումը՝ վերջինիս միջոցների հաշվին:
	3. Սույն որոշումն ուժի մեջ է մտնում պաշտոնական հրապարակման օրվան  հաջորդող օրվանից:
     ՀՀ մշակույթի նախարար          Արմեն Ամիրյան

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Իրավական ակտի անհրաժեշտությունը 
«Հայաստանի Հանրապետության կառավարության 2014 թվականի մարտի 6-ի             N 223-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է Հայաստանի պետական երիտասարդական նվագախմբին ավելի լայն հնարավորություն ընձեռելով՝ հանդես գալու միջազգային ասպարեզում և հավասար մրցակցություն ունենալու համաշխարհային տարբեր հարթակներում: 
Ներկայում նվագախումբը հանդես է գալիս որպես լիովին կայացած, հասուն միավոր, որը յուրաքանչյուր տարի հանդիսատեսին է մատուցում ավելի քան 65 համերգ` ներկայացնելով դասականից մինչև ժամանակակից կոմպոզիտորների ստեղծագործություններ ընդգրկող լայն երկացանկ: Նվագախումբը հնարավորություն ունի Հայաստանը ներկայացնելու ամբողջ աշխարհում՝ իբրև «երաժշտական պետություն», որն ունի հարուստ ժառանգություն, կայուն ներկա և հաշվարկվող ապագա: Սակայն անվանման մեջ «երիտասարդական» բառը սահմանափակում է նրա՝ միջազգային ասպարեզում հանդես գալու հնարավորությունը, քանի որ աշխարհում երիտասարդական նվագախմբերը չեն գործում հստակ համերգաշրջանի ցանկով և տարեկան հանդես են գալիս ընդամենը 3-ից 4 համերգներով և նույն ծրագրերով:
Անվանափոխությունից հետո նվագախումբը հնարավորություն կունենա հանդես գալու այլ հարթության վրա՝ համագործակցելով համաշխարհային խոշոր գործակալությունների հետ: 

2.  Ընթացիկ իրավիճակը և խնդիրները

Հայաստանի պետական երիտասարդական նվագախումբը դեռևս ստեղծվել է 2006 թվականին՝ նվագախմբի կազմը համալրելով Հայաստանի պետական կոնսերվատորիայի սաներով: 2014 թվականի մարտի 6-ի N 223-Ն որոշմամբ ստեղծվեց «Հայաստանի պետական երիտասարդական նվագախումբ» ՊՈԱԿ-ը: 
Այն 10 տարվա ստեղծագործական գործունեության ընթացքում հանդիսատեսին ներկայացրել է ավելի քան 500 համերգային ծրագրեր, իրականացրել համերգների առցանց հեռարձակում և ստեղծել առցանց հեռարձակման հարթակ (SYOA-online TV): Նվագախմբի տեսա- և ձայնադարանը ընդգրկում է իր մեջ 700-ից ավելի ստեղծագործություններ, որոնց թվում են նաև հայ կոմպոզիտորի մոտ 200 ստեղծագործություններ:
2015 թվականի ապրիլի 24-ին կազմակերպվեց մեծ համերգ՝ նվիրված Հայոց ցեղասպանության 100-ամյա տարելիցին, որին նվագախմբի հրավերով հավաքագրված 24/04 համաշխարհային նվագախումբը: 
Խաչատրյանի միջազգային փառատոնը դարձավ Հայաստանյան մշակութային կյանքի նշանակալից և լայնամասշտաբ միջոցառումներից մեկը, ինչպես նաև  նախագիծ, որն իրականացվեց նաև Հայաստանի սահմաններից դուրս: Այն անցկացվում է ՀՀ Նախագահի բարձր հովանու ներքո: 
2016թ. նվագախմբի նախաձեռնությամբ անցկացվել է Արամ Խաչատրյանի անվան միջազգային մրցույթը՝ դիրիժորություն մասնագիտությամբ:
Բացի վերոգրյալ ծրագրերից նվագախումբն ունի բազում այլ ծրագրեր և համաշխարհային գործակալությունների հետ համագործակցության հստակ առաջարկներ, սակայն անվանման մեջ «երիտասարդական» եզրույթը սահմանափակում է նվագախմբի հնարավորությունը՝ զրկելով վերջինիս միջազգային ասպարեզում հավասար մրցակցության հնարավորությունից: 

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության իրավաբանական վարչության կողմից:
4. Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում ակնկալվում է ունենալ Հայաստանի պետական սիմֆոնիկ նվագախումբ, որն ունի հստակ ծրագիր, համագործակցության լրջագույն առաջարկներ: 
«Հայաստանի պետական սիմֆոնիկ նվագախումբ» ՊՈԱԿ-ում կգործեն երեք կոլեկտիվ ուղղություններ՝ սիմֆոնիկ նվագախումբ, երիտասարդական նվագախումբ և երգչախումբ, որի կազմում կընդգրկվեն երիտասարդ կատարողներ Հայաստանի բոլոր մարզերից և Արցախից: Այսպիսով, արդեն իսկ Հայաստանի պետական սիմֆոնիկ նվագախումբը կներկայանա նոր կազմով և նոր սերնդի ներկայացուցիչներով:
Միաժամանակ նշենք, որ սույն փոփոխությունը պետական բյուջեից լրացուցիչ ծախս չի առաջացնում:







ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2014 թվականի մարտի 6-ի             N 223-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտեր ընդունելու անհրաժեշտություն չկա:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2014 թվականի մարտի 6-ի             N 223-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 
